
					Gwirwyd y dudalen hon
Wedi'r cwbl alltud oedd efe, a rhaid oedd dygymod
a'r ffaith. Edrychai ymlaen at gyrraedd Botany
Bay, i gael "daear Duw," ys dywedai efe, o dan ei
draed unwaith yn rhagor. Sylwai efe yn feddylgar
ar bethau mawr y Cread yn ystod y daith hon i ochr
arall y byd, ac o sylwi a meddwl, llanwyd ei enaid
ag addoliad i Drefnydd Mawr y Bydysawd. Llawer
noswaith y syllodd o'i gaban cyfyng ar ogoniant y
Southem Cross yn yr wybren dawel, ac o'r cymundeb
hwnnw mynych y daeth i'w feddwl y geiriau, " Pa
beth yw dyn i Ti i'w gofio, neu fab dyn i Ti ymweled
âg ef." A'r mwyaf i gyd y meddiennid ef gan y teimlad
hwn, mwyaf i gyd oedd ei edifeirwch am ei orffennol
a'i benderfyniad am ei ddyfodol.

Wedi saith mis o fordwyo, ac wedi llawer o waeddi
"Tir!" pan nad oedd tir ar y gorwel, o'r diwedd deuthpwyd i'r hafan ardderchog y cyrchent am dani.

		 Golygwyd y dudalen hon ddiwethaf ar 20 Awst 2023, am 23:27.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

